
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

এবং তুমিও অবশেষে



এবং তুমিও অবশেষে

উজান হাওয়ার মুখে তরী ফেলে রেখে
দৃশ্যের বাইরে চলে গেছ।


খরতর নদীস্রোত

অবিরাম দুইপাড় ভাঙে আর ভাঙে

সারাদিন সারারাত দিনরাত ধরে

উজান স্রোতের মুখে

তরী ঠেলে ঠেলে

একাকী চলার কোনো কথা ছিল না ত!


এরকমই তবু ঘটে যায়,

যা কিছু হবার কথা ছিল

হল না তা কিছুতে হল না

একাকী আমার এই উজান ঠেলার
কোনো কথা ত ছিল না!








বন্দরের কাল

এইসব ছন্নছাড়া নষ্টামি আর ভালো লাগে না

জীবন নিয়ে এই ছিনিমিনি খেলা
নির্জলা অন্যায়!

যে পরিণতি একমাত্র অমোঘ ও অনিবার্য্য

সেই মৃত্যুকে তরান্বিত করে'
প্রাণের চূড়ান্ত অপমান।

	        এই পাতাটি অন্য কোনো ভাষায় উপলব্ধ নয়।

